
Հրատարակուել է
Գալուստ Կիւլպենկեան հիմնարկութեան

հովանաւորութեամբ

ՀԱՅ ԱՇՈՒՂՈՒԹԵԱՆ ՍԿԶԲՆԱՒՈՐՈՒՄԸ ԵՒ ԿԱՅԱՑՈՒՄԸ

Հենրիկ Բախչինեան

Աշուղութեան սկզբնաւորումը քննե-
լուց առաջ անհրաժեշտ ենք համարում
անդրադառնալ նրան նախորդած գուսա-
նութեան երեւոյթին:

Գուսան բառը՝ <<երգեցիկ, երաժիշտ>> ի-
մաստով, փոխառուած է պահլաւերէնից1 եւ
արդիւնք է հայ-պահլաւական հնագոյն
պատմամշակութային առնչութիւնների:
Բառը գործածուած է դեռեւս հինգերորդ
դարի հայ մատենագրութեան մէջ (Փաւս-
տոս Բուզանդ, Մովսէս Խորենացի, Յովհան
Մանդակունի), ապա նաեւ՝ միջնադարեան
հետագայ բազում հեղինակների գործե-
րում: Ըստ այդ աղբիւրների՝ գուսանը,
ընդհանրական-հաւաքական առումով,
վաղնջական ժամանակներից մինչեւ ուշ
միջնադար, հայ իրականութեան մէջ հան-
դէս եկած երգիչ-կատարող է, նուագածու,
ասմունքող (ասացող), կատակերգու-դերա-
սան, վիպական, ծիսական, ողբական (լալ-
եաց), ներբողական, խրատական, երգիծա-
կան, վայելքի, սիրոյ եւ այլ բնոյթի երգերի
հեղինակ, երաժշտական տարբեր գործիքնե-

1 Տե՛ս Հ. Աճառեան, Հայերէն արմատական բա-
ռարան, հա. Ա, Երեւան, 1971, էջ 597-598:

ԷՐ է 671-Դ0f9

րի նուագակցութեամբ ինքնահնար կամ ա-
ւանդական երգերի կատարող-տարածող2:

Գուսաններն առաւելապէս ելել են
արհեստաւորական շրջանակներից, հան-

դէս են եկել ամենատարբեր միջավայրե-
րում՝ գիւղական, քաղաքային, պալատա-
կան, մասնակցել են տարաբնոյթ հաւա-
քոյթների, զանգուածային հաւաքների,
արտայայտուել ժամանակի խօսակցական
լեզուով եւ սիրուած մեղեդիներով ու ձայ-
նեղանակներով, անկաչկանդօրէն արծար-
ծել ժողովրդին սրտամօտ գաղափարներ ու
զգացումներ, իրենց արուեստով մրցակցել
միմեանց հետ: Ըստ այսմ, իր որակական
յատկանիչներով հայ գուսանը տիպաբա-
նօրէն համարժէք է հին յունական ռապսո-
դին (մասամբ՝ միմոսին), կելտական ցեղե-
րի բարդին, գերմանական մայստերզինգե-
րին, պրովանսալական տրուբադուրին...

Լինելով ժողովրդական բանահիւսա-
կան տարերքի գործուն կրողները, գու-
սաններն են հեթանոսական ժամանակնե-

2 Գուսանների վերաբերեալ մանրամասն տե՛ս
Մանուկ Աբեղեանի <<Հին գուսանական ժողովր-
դական երգեր>> ուսումնասիրութիւնը (Մ. Աբե-
ղեան, Երկեր, հա, Բ, Երեւան, 1967, էջ 11-280):

